
Nd. 20. Nefndarálit
um frv. til 1. um ráðstafanir gegn dýrtíðinni.

Frá 3. minni hluta fjárhagsnefndar.

Ég hef eigi getað átt samleið með háttv. meðnefndarmönnum mínum um af- 
greiðslu þessa frumvarps.

SvbH og SkG vilja sainþykkja frumvarpið óbreytt, en þeir JPálm  og HG vilja 
fella frumvarpið.

Ég ber fram nokkrar breytingartillögur við frumvarpið, og enda þótt ég líti svo 
á, að leysa verði dýrtíðarm álin á víðara grundvelli, m un ég þó verða frum varpinu 
fylgjandi, ef breytingartillögur m ínar verða samþykktar, en að öðrum kosti legg 
ég til, að frumvarpið verði fellt.

Nánar í framsögu.

BREYTINGARTILLÖGUR.
1. Við 2. gr. Við greinina bætist: Þó er heimilt að hækka kaup í sveitum, ef nauð-

synlegt er til þess að halda við framleiðslunni.
Ríkisstjórninni er heimilt að banna verkföll, verkbönn eða önnur samtök, 

sem miða að því að stöðva eða leggja niður vinnu.
2. Við 3. gr.

a. Aftan við orðin „1. okt. 1941“ í fyrsta málslið komi: sbr. þó 9. gr.
b. Aftan við greinina bætist: Engar slíkar árstíðarverðbreytingar séu látnar

hafa áhrif til breytinga á verðlagsvísitölunni.
3. Við 8. gr.

a. Síðasti málsliður orðist svo: Við úthlutun verðlagsuppbótar skal leggja til 
grundvallar útflutningsverð varanna samkvæmt útreikningi Hagstofu íslands.

b. Á eftir greininni komi ný grein, er verði 9. gr. (og breytist greinatalan sam- 
kvæmt þ v í) :

Nú telja verðlagsnefndir landbiinaðarafurða nauðsynlegt að hækka verð- 
lag á mjólk og kjöti vegna hækkaðs kaupgjalds samkvæmt 2. gr., og er þeim 
þá heimilt að hækka verð á þessum vörum að sama skapi.

Verðvisitala þeirra má þó eigi verða hærri en vísitala kaupgjalds, hvort 
tveggja miðað við árið 1914.

Greiðist hækkun þessi lir dýrtiðarsjóði, sbr. 7. og 8. gr.

Alþingi, 31. okt. 1941.

Stefán Stefánsson.


